
				এই পাতাটির মুদ্রণ সংশোধন করা প্রয়োজন। 
তৃতীয় অঙ্ক
es2SN SSE
গোবিন্দপন্থের বাটী। কাল--রাত্রি।
গোবিন্দপন্থ ও রুক্সাবাঈ।
গোবিন্দ -রুক্সা, এখনো তুমি ভাবো ? এখনো মেয়ের জন্য কঁদো ?
দশ বছর কেটে গেলো, এখনো তাকে ভুলতে পারলে না ?
রুক্সা।--তুমি পুরুষ ; বিধাতা পাষাণ দিয়ে তোমার হৃদয় তৈরী করেছেন ; তাই তুমি এমন কথা বলছে ! মা কি কখন সন্তানকে ভুলতে পারে ? পাষণে বুক বেঁধে আমার অঙ্ক ছিন্ন ক’রে তুমি তাকে অকুল পাথরে নিক্ষেপ করেছ; যত বছরই কাটুক না কেন-আমি কি কখনো তার বিচ্ছেদ ব্যথা ভুলতে পারি? আমার মনে হচ্ছে, কাল যেন মা আমার তোমার নিষ্ঠুর আদেশে বাড়ী থেকে কেঁদে চলে গেছে। সে স্মৃতির দহনে দিবা রাত্রি আমি যে কি কষ্ট পাচ্ছি-তা তুমি জান না, তাই এ কথা বলছে !
গোবিন্দ।--আর সেই দিন থেকে ‘আমার এই নির্ম্মম হৃদয়ের অভ্যন্তরে যে রাবণের চিতা প্রজ্বলিত হয়েছে- তার জালা যে কত তীব্র, সে যন্ত্রণা যে কি মর্ম্মান্তিক, তা কল্পনা করবার ক্ষমতাও তোমার নেই ! রুক্সা ! মেয়ের জন্য তুমি কঁদছো, আর লুকিয়ে লুকিয়ে আমিও কখনো কখনো কঁাদি ।--কিন্তু সেই মেয়ের আচরণে আজ ইন্দোরের

